
இன்னும் கொஞ்சம் கூர்ந்து பாருங்கள் புரியும். அவற்றின் நடையில் ஒரு மாறுதல் தெரியும். ஆமாம்! அவற்றின் நடை ராஜா நடை போல் தெரியுமே!

எல்லா மிருகத்துக்கும், தான் தான் ராஜாவாகப் போகிருேம் என்கிற நினைப்பு எ ஃது, ஆசையைத் துரண்டி விட்டு விட்டது. இன்னும் ஒரு மணி நேரத்தில் யார் ராஜாவாக ஆகப் போகிருர் என்பது தெரிந்து போய் விடும்!

அப்படி என்ன அவசரம் வந்து விட்டது என்று காரணம் சொன்னல் தானே உங்களுக்கும் புரியும். அந்தக் காட்டிற்கு ஒரு ராஜா வேண்டும். அதுவும் உடனடியாக வேண்டும் என்று காட்டு மிருகங்கள் முடிவு கட்டி விட்டன.

காட்டிலுள்ள மிருகங்கள் எல்லாம் அந்த ஆலமரத்தடியில் கூடிவிட்டன. ஒரு நரி மேடையில் ஏறி, எல்லோருக்கும் வணக்கம் சொல்லிக் கூட்டத் தைத் தொடங்கி வைத்தது.

தோழர்களே! நமது சிங்க ராஜாவுக்கு வயதாகி விட்டது. அதாவது கிழமாகிப் போய் விட்டது. தனக்கு இரைதேடக்கூட முடியாமல், குகையிலே ஒரு மூலையிலே படுத்துக் கிடக்கும் சிங்கத்தை நம்பி, நாம் இனிமேல் வாழ முடியாது. அதனல், நம்மைக் காப்பாற்றும் சக்தியுள்ள ஒருவரை இப்பொழுது ராஜாவாகத் தேர்ந்தெடுக்கவே, இங்கு நாம் கூடியிருக்கிருேம்.

		 இப்பக்கம் கடைசியாக 12 பெப்பிரவரி 2018, 03:16 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

